
Կատարողական վարույթը կասեցնելու մասին
06.08.2021թ.









   ք.Սևան

Հարկադիր կատարումն ապահովող ծառայության Գեղարքունիքի և Տավուշի մարզային բաժնի հարկադիր կատարող, արդարադատության ավագ լեյտենանտ՝ Հայկ Հարությունյանս, ուսումնասիրելով 04.05.2021թ-ին հարուցված  թիվ 07553976 կատարողական վարույթի նյութերը.

ՀՀ Գեղարքունիքի մարզի ընդհանուր իրավասության դատարանի կողմից 28.04.2021թ տրված թիվ ԳԴ4/1290/02/20 կատարողական թերթերի համաձայն պետք է Մարատ Դերենիկի Մանուկյանից և մյուսներից համապարտության կարգով հօգուտ «Ակբա բանկ» ԲԲԸ-ի բռնագանձել 384824 ՀՀ դրամ և տոկոսներ:
Կատարողական վարույթի շրջանակներում պարտապան Մարատ Դերենիկի Մանուկյանի գրանցման վայրի զննությամբ, պարտապանի գույքի և դրամական միջոցների  նկատմամբ հայտարարված հետախուզման արդյունքում պարտապանին պատկանող բռնագանձման ենթակա գույք կամ դրամական միջոցներ չեն հայտնաբերվել։

Պարտապան՝ Մարատ Դերենիկի Մանուկյանի անվամբ Հարկադիր կատարումն ապահովող ծառայության Գեղարքունիքի և Տավուշի  մարզային բաժնում առկա է ևս երկու կատարողական վարույթ ընդհանուր 3574365 ՀՀ դրամ բռնագանձման ենթակա գումարով, որով ի հայտ են եկել պարտապանի սնանկության հատկանիշներ:

Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ, 28.1-րդ հոդվածներով և 37-րդ հոդվածի 8-րդ կետով.

Ո Ր Ո Շ Ե Ց Ի

Կասեցնել 04.05.2021թ. հարուցված թիվ 07553976 կատարողական վարույթը 90-օրյա ժամկետով.

Առաջարկել պահանջատիրոջը և պարտապանին նրանցից որևէ մեկի նախաձեռնությամբ 90-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

Որոշման պատճենն ուղարկել կողմերին.

Հարկադիր կատարողի կայացրած որոշումը կարող է բողոքարկվել վերադասության կարգով որոշումն ուժի մեջ մտնելու օրվանից հետո՝ երկամսյա ժամկետում, կամ վարչական դատարան՝ օրենքով սահմանված ժամկետում:

 «Դատական ակտերի հարկադիր կատարման մասին» ՀՀ օրենքի 28 հոդվածի 5-րդ մասի համաձայն հարկադիր կատարողի որոշման բողոքարկումը չի կասեցնում կատարողական գործողությունները, բացառությամբ օրենքով նախատեսված դեպքերի:

